
Euskaratik eta
euskaraz dator

abendua

Dozenaka dira egunotan Arabako bazter guztietan antolatu diren jarduerak: bertso-saioak, hitzaldi
musikatuak, antzerki saioak, umeentzako lantegiak, hitzaldiak. Herrialdeko euskarazko sorkuntzaren eta
kulturaren erakusleino bilakatuko dira, ohi ez bezala, herrialde osoko plazak eta kultura etxeak.

enbora asko igaro da Eusko Ikaskuntzak
abenduaren 3a Euskararen Nazioarteko Eguna
izendatu zuenetik. Zehazki, 1948an Baionako
batzarrean hartutako erabakia izan zen. Alta,
oraindik euskarak bultzada handien beharrean
segitzen du, eta egunotan hainbat ekitaldi egingo
dira herrialde osoan egun hori dela eta. Euskara
bizitza sozialeko hizkuntza nagusia bilakatzeko herrialdean
beharrezkoa izango da euskaraz ez dakienak euskara ikastea eta
dakienak euskaraz hitz egitea. Dakienak edonon, edonorekin eta
edonoiz erabiliz; ez dakienak euskara ikasiz; eta erdipurdi dakienak
euskara erabiliz, hobetuz. Egunotan kuadrillek, udalek, euskara
elkarteek eta norbanakoek antolatu dituzten ekitaldiak eta martxan
jarri dituzten ekimenak bide horretan doaz, hain zuzen euskararen
zabalkundea eta erabilera laguntzeko bidean. Sikiera egun pare
batez euskara protagonista izango da Arabako hainbat txokotan.
Aiaraldean dute egutegirik osatuena, Aiaraldeko Euskalgintza
Kontseiluak abenduaren 4ko ospakizuna bertan behera utzi arren,
udalek ere hainbat ekitaldi antolatu baitituzte egun horren bueltan.
Gasteizen, berriz, mintzadromoaren esperientzia berreskuratu dute
GEU elkarteak eta Oihaneder Euskararen Etxeak, modu dinamiko
eta dibertigarri batean euskara praktikatzeko; eta Gorbeialdean,
'"Haurren aurrean helduok heldu' ariketa soziala martxan jarri dute,
umeentzat erreferente diren helduen artean euskararen erabilera
bultzatzek. mm

Testua: Estitxu Ugarte Lopez
de Arkaute.

Auzoko hiru guraso elkarte eta Sarburu
Kultur elkartearen eskutik, 'Salburuan
euskara plazara' ekimena izan dute
ostiralero auzoan.




Euskararen Eguna

Euskararen makila jaso du Laudio lkastolak

2016an aurrenekoz ospatu zuten Euskararen Eguna
elkarrekin Aiaraldean. Bosgarren urteurrena betetzen
den honetan, Luiaondon egin behar zuten jaia bertan
behera utzi dute. COVID-19aren pandemiaren
bilakaeragatik eta eguraldiaren aurreikuspenengatik
hartu dute erabakia. Hala ere, jaia aurrerago egiteko
konpromisoa hartu dute antolatzaileek. Halere, udalek
zenbait jarduera antolatu dituzte Euskararen
Egunarekin batera. Laudion, magia, bertsoak, zinema,
musika edo kaleko antzerkia izango dituzte hilaren
3an eta 5ean. Bestalde, asteon jakin da Basalarrina
elkarteak euskararen normalizazioan egiten den lana
aitortzeko ematen duen makila Laudio lkastolari
egokitu zaiola.

Haurren aurrean euskaraz egiteko deia

"Haurren aurrean helduok heldu" egitasmoaren
harira, hainbat ekimen izan dira Gorbeialdea eta
Gasteiz kuadrilletan egunotan. Ipuin kontalariak,
bigarren eskuko liburu azoka, txokolatadak, mahai-
jolasak eta mozorroak izan dira programa horren
bueltan; Olarizu auzoan abenduaren 3an egingo dute.
"Haurren aurrean helduok heldu", helduon praktikan
eragiteko helburu duen ariketa da, bide batez,
haurrek esparru formaletatik kanpo euskara entzun
dezaten. "Guraso, hezitzaile, lagun helduak, zaintzaile
eta umeekin egoten diren bestelako senideek euren
arteko —hau da, helduen arteko- hizkuntza-praktikak
alda ditzaten eta euskara gehiago erabil dezaten
aktibazio ekimena da".

Euskararen Eguna

Arabako bertsolariak, herriz herri

Azaroaren 21ean eman zitzaion hasiera, Ozetako
udaletxean, Arabako Aldundiaren eta Arabako
Bertsozale Elkartearen eskutik "Aerrimatu Arabako
bertsolariak herriz herri" izeneko programari.
Oholtzako hiru saio dira, lau bertsolari eta gai jartzaile
arabarrekin. Haur, gazte nahiz helduek gozatzeko
saioak dira, gainera, errimak neurrian sartu eta
entzunaz, herritarrak arrimatzeko aitzakia bat.
Bigarren saioa Zigoitian egin zuten eta hirugarren eta
azken saioa Bastidan izango da, abenduaren 11n.
Oihane Perea, Peru Abarrategi, Orlando Arreitunandia
eta Unai Bengoetxea arituko dira Idoia Marauriren

b gidaritzapean. Beraz, urtea amaitu aurretik izango da
Ozetako bertso saioa izan zen lehena. non entzun arabar bertsolarien aleak eta errimak.

Euskaraz busti nahi dute Afhana

Euskararen hamabostaldia antolatu dute Afanako
Kuadrillako Euskara Zerbitzuak, udalek eta
eskualdeko euskaldunek Euskararen Egunaren harira.
Maddi Ane Txoperena Berriako kazetaria, bertsolaria
eta idazlea gonbidatu berezia izan dute Gaubeako
Eus-Karria irakurtaldean, eta Berantevillan Josune
Velez de Mendizabal eta Ane Gebararen Txilin hotsak
lanarekin gozatu dute. Abenduaren 3an, berriz,
Konpost taldearen kontzertua izango da Zuhatzu
Kuartangoko bainuetxean, abenduaren 4an Pou
anaiak Sobrongo Uraren Museoan izango dira Aupa
Pou liburua aurkezteko, eta igandean Uribarri

. Gaubeako azoka berezian haurrentzako txalaparta
Maddi Ane Txoperena gonbidatu dute Gaubeara. eta zirku lantegiak antolatu dituzte.

Olatz Salvador gertutik ezagutzeko aukera

Olatz Salvador musikaria gertutik ezagutzeko asmoa
izanez gero, ez da urrunegi joan beharko. Izan ere,
Asparreneko Udalak, Euskaren Egunaren bueltan,
elkarrizketa musikatua antolatu du artista
donostiarrarekin, udaletxean, 18:00etan. Anekdotak,
gertaera xelebreak, bizipenak eta musika tartekatuko
ditu Salvadorrek ekitaldian. Gainera Aho uhal bere
bakarkako bigarren lanaren hainbat abesti aurkeztuko
ditu. Alaia Martin edota Ane Labakaren gisako
sortzaileen hitzak musikatuz osatutako abestiak ditu,
luxuzko kolaborazioz onduak, besteak beste, Rozalen,
La Mare, Ivan Ferreiro edota Idoia Asurmendirekin.
Haritz Harreguy estudioan grabatu eta ekoizpenean
Araian, abenduaren 3an, izango da Olatz Salvador. Pablo Novoaren laguntza izan du.

365 kandela piztuko dituzte hiriburuan

Urtero bezala 365 egunez euskara bizi nahi dutela
aldarrikatzeko beste horrenbeste kandela piztuko
dituzte gasteiztarrek abenduaren 3an, kandelaz
egindako mosaiko erraldoia osatzeko. Geu elkartearen
eskutik, gainera, magia, antzerkia eta kalejira izango
dira arratsaldean Gasteiz erdiguneko kaleetan egingo
den kalejirari esker. Hala, 18:00etan Arka plazatik
aterako dira Teantroko lagunekin kalejira animatuan,
Posta plazatik eta Plaza Berritik igaro ostean iritsiko
dira Andra Maria Zuriaren plazara. Bestalde,
Txagorritxu auzoko Zizta euskara taldeak antolatuta
18:00etan mahai-ingurua egingo dute auzoan,
19:00etan Sakatu Katua eta Clockwork Selecter
taldeekin pintxada, eta 19:30ean argazki jendetsua.

Euskararen Eguna

"Jende asko dago
Araban euskaraz
sortzen ari dena"

PAKO EIZAGIRRE EUSKALTZALEA

Seme-alabak eta bilobak Gasteizen hazita, Pako Eizagirre ohartuta dago globalizazioak euskararen
berreskurapenari ekarri dizkion arazo berriez. Ez da ezkorra, hala ere. Egin den lana eta egiten ari dena

baloratzen jakin behar dela dio.
Testua eta argazkiak: Ruben Sanchez

arral tabernan egin dugu hitzordua,
elkarren berri bagenuen zeharka.
Gizon eder bat Pako, Gasteizen
1976an euskara ikasteko egin zuten
Hizketan liburua opari eman
didana. Ezin pozago ekin diot
solasaldia idazteari.
Gipuzkoako Aizarnako Irure baserrian sortu zinen.
Nolakoa zen zure egun bat umetan?
Nire arrebak bederatzi urte, nik zazpi egin berriak;
goizean jaiki, arta-zopak gosaldu, zestan katona,
doktrina, arbeltxoa eta janari pixka bat hartu, eta
egun osorako arreba eta biok mendira ardi-zain.
Bertan, ardiek bake pixka bat ematen bazuten,
bazkari-pasa hori egin, eskolako lanak, doktrina
ikasi, arbeltxoan suma eta restak, eta hantxe, ardiek
utziz gero, sakabaletan, txakur izenetan edo
dametan jolastu... eta arratsaldean baserrira begira
aspertuta zain. Etxera itzultzeko seinalea leihoan
zapi handi bat zintzilikatzea izaten zen, edo
lehenengo izarra ikusi, edo Santa Engraziko
kanpaia entzutea, erlojurik ez genuen eta. Gero
etxean merienda-pasa egin, lanak bukatu eta
tarterik bazen jolastu, arrosarioa, lezioak zuzendu,
afaldu eta ohera.
Erdaraz noiz ikasi zenuen?
Amak apenas zekien eta aitak zerbait jakingo zuen,
baina etxeko hizkuntza euskara zen. Bederatzi
urtera arte eskolara joan gabe ginen, katona
erdaraz zen baina ez nuen ulertzen, arrebarekin
jolasten nuen "ezetz jakin nola esaten den...?",

";Qué tal? Bastante petral!"... Bederatzi urterekin
Zestoako Maristasera joan nintzen, ez nuen ezer
ulertzen, memoriaz ikasten genuen dena. Gero
kalean Zestoan dena euskaraz egiten genuen.

Eta hurrengo urtean Onatira.

Onatin ulertzen ez genuenok aparte hartu eta
azaltzen ziguten, hura guretzat murgiltze eredua
izan zen, erdaraz. Ez daukat oroimen askorik, ez
txarrik, ez onik, holaxe zen. Lotsa handiak eta une
txarrak ere pasatu genituen, urtebete egon nintzen
irakasleari komunera joateko baimenik eskatu
gabe, ez nekielako nola esaten zen. "Permiso para
el excusado" gero ikasi nuen, baina trauma
handirik ez. Hamar urte pasa nituen Onatin,
oraindik ofiatieraz hitz egin dezaket txantxikuekin.
Gasteizen pisuan ere bizkaitarrekin, arrasatear,
ofatiar, lesakarrekin... belarria doinu askotara egin
zitzaidan..

Hogeita bat urterekin heldu zinen Gasteiza.

Bai, 1967an, oso une polita eta aberatsa tokatu
zitzaigun, 30 lagun etorri ginen eta pisutan jarri
ginen. Elizan haize berriak zebiltzan, Vaticano IL.a,
gero Frantziako 68a, Burgosko prozesua, euskara
batua... Gasteiza Bizkaia eta Gipuzkoatik lantegiak
etorri ziren eta Zaramaga, Adurtza, Arana eta abar
sortu ziren. Michelingo greba egon zen, finean,
giro aberatsa zegoen, eta gu gazteak ginen eta
sozialki lan egiteko gogoz geunden. Pisutan jarri
izanak aukera handia eman zigun kaleko
jendearekin ibiltzeko, kantatzera joaten ginen, gau
eskolak sortu genituen, Iradierren, Judimendin,

Aquinasen (klub bat), Jesus Obreroko gazteak...
Herrietan ere hasi ginen. Eusebio Osa etorri zen
arduradun; gakoa izan zen bera, oso irekia eta ona
zen, kritikoa, pentsalaria...

Eta giro hartan uizi zenuen sotana; sinestuna zara?

Bai, gu herriko jendearekin oso gustura genbilen
lan soziala egiten, arazo gehiago geneukan
elizarekin. Oso modu naturalean sekularizatu
ginen. Gaur egun ez naiz praktikantea ezta
sinestuna ere, ez naiz debate horietan asko sartzen,
errespetatzen ditut bakoitzaren sentimenduak, niri
humanismoak ematen dit indar aski.

Euskara arloan aldaketa handia ordutik hona Gasteizen?
Bai, gu etorri ginenean sozialki oso giro aberatsa
zen, baina euskararen presentzia oso gutxi kalean.
Frankismoa zen, apurka ezagutzen joan ginen erdi
isilean halako pisuan Peli Presa zegoela euskara
eskolak ematen, Umandi, Izaskun Arrue ikastolan.
Vaticano II.az gero Aquinas klubean euskarazko
meza bat zegoen, eta haren bueltan elkartzen hasi
ginen; gogoa bazegoen euskara ikasteko, eta
nahiko azkar 3-4-5 talde osatu genituen Gasteizen.
Legutiora, Ubidera eta Agurainera ere joaten
ginen... Denbora gutxian mugimendu bat sortu
zen: Juan Bautista Gamiz taldea sortu genuen eta
gero handik AEK: pixka bat ikasten zuena hurrengo
urtean irakasle, diru-Kutxa bat materiala sortzeko...
Hona ekarri dut Hizketan liburuxka, 1976an egin
genuen jendea hizketan jartzera bultzatzeko; egon
naiz begiratzen orain, oso gai sozialak daude,
pentsa Martxoaren 3a: langilea, esplotazioa,
kapitalista, ekologia, euskara batuaren beharra, eta
abar. Gonzalo Fontaneda, Eusebio... Orduan
Inportagabeak musika taldean ere bagenbiltzan
batzuk, berriki hil den Xeberri, bera zen artista eta
Juanjo Uranga eta ni treintatresean. (Pako
kantatzen jardun da Zu euskaldun berria haien
kanta bat). Gasteiz Kantuz-en gabiltza eta batzuek
oraindik esaten didate grabatu behar dugula.

Abel Enbeitak aldizkari honetan zioen "Zenbat gara
euskara kultur hizkuntza izatea nahi dugunok?".

Bai, nork nondik ikusten duen bada aldea. Ni ere
askotan frustratzen naiz, baina egiten dena ere

baloratu behar da, ez dago besterik: egin eta egin.
Jende asko inplikatu da, ezin dugu bakarrik
balorazio negatiboa egin, berdin borroka
sozialarekin, eskubideekin. Gauzak hobeto joan
zitezkeen, administrazioak hutsuneak ditu, herri
euskaldunak gehiago euskaraz kontsumitu
beharko luke, globalizazioak asko zaildu du
egoera... Baina Araban egin den lana oso
baloratzekoa eta txalotzekoa da: zineman,
kantagintzan, literaturan... Baikor samarra naiz,
jende asko dago Araban euskaraz sortzen ari
dena. Egia da gutxiengo bat garela hori jaso nahi
dugunok. Gauza pila bat antolatzen dira
Gasteizen euskaraz, batzuetan eskaintza eskaera
baino gehiago ere. Txabi Arnal, Karmele Jaio, Edu
Zelaieta, Katixa Agirre, Itziar Rekalde, Paul Urkijo,
bertso eskolak... Bestalde, ba bai, 30 kate erdaraz
eta ETB1 boxeoa ematen... Kezka asko bai, baina
ondo eginak asko ere bai. Baikorregi izaten ez da
asko lortzen, baina ezkorrak izanda are gutxiago.
Beharbada euskal abertzaletasuna ez da gehiegi
kulturarekin lotu?

Ez da gai erraza, mingarria ere bai. Bere garaian
kulturgintzan aritu zen jende multzoa esparru
zabalagoa zen esparru abertzalea baino, batzuk ez
ginen hain euskaldun jatorrak edo "onak"; Oskorri
bat, Imanol bat, literaturan ere... errazegi ematen
zen "euskaldun ona"-ren patentea batzuei, eta
errazegi erabiltzen zen "espafiolista” hitza beste
batzuentzat. Baina herri hau zerbaiten inguruan
eraiki behar bada, euskara eta kultura izan behar
da; hori lotuta dago noski ideologiarekin. Euskarari
ondoren irakaskuntzan-eta eman zaion
tratamendua lotsagarria izan da, murgiltze
eredurik ez, sare eta ereduen kontua, segregazioa,
publikoaren barruan A eta D, publiko eta pribatu...
Egun publikoa eta ez segregatzailea bultzatu
beharko genuke, euskara erdigunean jarrita.
Seme-alabak eta bilobak hazi dituzue Gasteizen,
sumatu duzu alderik?

Oro har gauza asko aldatu dira. Guk guraso bezala
ikastolak sortu genituen; gure kasuan Umandi,
esaterako, gure seme-alabei euskarazko

"EUSKAL HERRI MAILAKO ITUN BAT
BEHAR DA JOERARI BUELTA
EMATEKO; ILUSIO BERRI BAT"

"BATZUK EZ GINEN HAIN
EUSKALDUN JATOR EDO 'ONAK":
OSKORRI, IMANOL..."

"GAUR EGUN PUBLIKOA ETA EZ
SEGREGATZAILEA BULTZATU
BEHARKO GENUKE"

irakaskuntza bat emateko borroka egin genuen.
Hurrengo belaunaldiak ere hori dena borroka gisa
ezagutu du oraindik, Koldo Mitxelena institutua
tartean... Baina, era berean, hurrengo
belaunaldiak ezagutu du euskararen zabaltze
handiago bat, egoera normalizatuxeago bat,
zerbait "eginda bezala" ikusten da, betitik hala

Euskararen Eguna

egon balitz bezala, baita euskara kalerako ez,
lanerako behar den zerbait bezala ikusten duen
jendea. Gauzak nola ziren kontatzen hasi eta
harritu egiten dira. Orain egoera errazagoa eta
neurri batean arriskutsuagoa dago. Erabilera
aldetik arazo handiak daude kalean, sare
sozialetan... Baina, bueno, gure bilobek euskaraz
primeran egiten dute. Gure garaiko euskara purua
izango zen, baina lau katurentzat zen.

Eta nondik jo beharko genuke?

Egon beharko litzateke Euskal Herri mailako itun
bat instituzio eta herri mugimenduen aldetik:
egoera aztertu eta joerari buelta emateko. Akordio
berri bat: irakaskuntza ereduak gainditu, erabilera
bultzatu, doakotasuna... ilusio berri bat ekarri
dezan. Indar batze bat. Orain impasse egoeran
gaude, hor ez naiz hain baikorra.

Zuk zure lokuzioekin jarraitzen duzu...

Jarraitzen dut ilusio horiekin. Irakaskuntzan jardun
izan naiz beti, eta Iralen nengoela ikusi genuen
material gutxi zegoela entzumenerako (Joxe
Arratibel eta Atxagaren zerbait), eta orduan hasi
nintzen ipuinak grabatzen. Duela hamairu urte
jubilatu nintzen, eta orduan erabaki nuen web orri
bat sortzea, eta neukan material guztia biltzea. 150
audio-bideo dauzkat, eskoletan erabiltzen dira,
hilero 3.000 bat bisita dauzkat eta jarraitzen dut
horrekin.

Zure ahotsa zinema munduan ere entzun dugu
azkenaldian.

Entzute pixka bat banuen ahotsa zela, eta Miren
Aranak hots egin zidan Paul Urkijok behar zuela
ahots heldu bat bere Berun arraina laburrerako,
Txema Blasco bikoizteko. Pauli ahotsa gustatu eta
Errementarirako ere deitu zidan. Niretzat ohore
handia izan zen eta 0so polita, bai ahotsa
estudioan grabatu eta bai filmean agertu, zaldi
gainean, bueno hori truku batekin kar, kar. Beste
labur batzuetan ere hartu dut parte.

Eta zertan zabiltza bestela?

Mintzalagun taldean, pentsionisten borrokan,
bizikletaz ibili, lagun artean solasean aritu,
familia... s

Iritzia

Euskararen baxera

IRATI MARANON
ITZULTZAILEA

ospakizun jakin batzuetan soilik erabiltzen zena. Ezteietako

oparia izan ohi zen, eta han egoten zen egongelan gordea,
ezkutatuta kasik, hautsa pilatzen. Eta sentsazioa daukat euskara ez
ote den batzuetan okasio berezietarako gordetzen zen baxera hura
bezalakoa. Hau da, egunerokoan ez dugu erabiltzen, baina demagun
Ipar Euskal Herrira joaten garela egun-pasa edo Lesakako
sanferminetara. Orduan, bai, orduan ateratzen dugu euskara
tiraderatik eta bolo-bolo darabilgu. Gainera, bitxia da, guztiok egina
dugulako buruan bereizketa bat euskaldunak diren eta ez diren
eremuekin. Sestaon ez du merezi euskaraz egiteak, zeinek daki-eta
euskaraz Sestaon? Eta zer esanik ez Gaubean. Ondarroan? Han bai,
jakina. Eta Azpeitian? Han ere bai; zalantza egitea ere!

Zorionez, gauzak asko aldatu dira, eta egun adin batetik aurrerako
euskal herritar askok dakite euskara, lehen baino puskaz gehiago.
Berdin dio eskolan ikasi duten, euskaltegian, etxean... Beste kontu
bat da zenbatek hitz egiten duen eguneroko bizitzan, zenbatek egin
duen euskaraz bizitzearen aldeko hautua, eta hautu hori eginda
zenbatek gauza dezaketen, ez baitira gutxi administrazioak jartzen
dituen trabak. Dena den, euskararen biziraupenerako erantzukizun
osoa ez da administrazioarena (administrazioena, hobe esanda).
Haien ardurari ez diot garrantzirik kendu nahi, baina ukaezina da
hiztunok ere badugula zeresana. Eta sinistuta nago
egunerokotasuneko keinuak eta ohiturak aldatzean dagoela gakoa.

Saioa Alkaizak igandean irabazi zuen Nafarroako Bertsolari
Txapelketa, eta amaierako agurrean guraso erdaldunen seme-alaba
euskaldunak aipatu zituen. Nire inguruko haurrek, gaur egun, zorte
handia dute, guraso euskaldunak baitituzte, eta espero dut
etorkizunean gure belaunaldikoek baino gehiago hitz egitea
euskaraz. Kontua, baina, uste baino konplexuagoa da. Izan ere, ez
nago ziur gure herrian, Amurrion, ni txikia nintzenean baino
euskara gehiago entzuten den benetan. Eta nik ere badut
erantzukizuna horretan, noski. Horrelakoetan, gogora etortzen
zaizkit Andolin Eguzkitza hizkuntzalariak unibertsitatean esan
zizkigunak: pertsona batekin lehendabiziko hartu-emana zer
hizkuntzatan izaten duzun, hortik aurrera hizkuntza horretan
mintzatuko zarela harekin, eta oso zaila izango dela hizkuntza
hautua aldatzea. Arrazoia zuen, zaila da gero!

Euskarak, baina, iraungo badu, egunero erabiltzen den baxera bat
izan beharko du. Eta hori guztion ardura da, gure gurasoak
euskaldunak diren ala ez gorabehera. s

I ehen etxe askotan izaten zuten baxera bat oso une edo

""SENTSAZIOA DUT
EUSKARA EZ OTE DEN
OKASIO
BEREZIETARAKO
BAXERA HURA..."

Inposaketen aurrean,
Euskaraz lan egiteko
eskubidea nahi dugu

Aktibatu Lortu Zaindu

Erabilera ikertzeko laguntza

Henrike Knorr beka sortu dute Diputazioak eta EHUK, Araban euskararen erabilera aztertuko dituzten
ikerketei sustengua emateko. Abenduaren 15a baino lehen aurkeztu behar dira proposamenak.

Ramiro Gonzalez Henrike Kndrren senideekin bildu da, proiektua sustengatzeko. rra

ERREDAZKIOA

Euskararen erabilerari buruzko
ikerketak egiteko beka bat sortu
dute Arabako Foru Aldundiak
eta Euskal Herriko
Unibertsitateak. Henrike
Knorren familiarekin adostuta,
euskaltzale ezagunaren izena
eramango du beka berriak.
Hemendik aurrera, urtero
deialdi bat argitaratuko dute
gaiaren inguruko ikerketak
sustatzeko. Ikerketa lan
monografikoak izan ahalko
dira, eta baita gradu zein
master amaierako lanen
proiektuak ere. Are,
sustatzaileek ezagutarazi
dutenez, master amaierako
lanak lehenetsiko dituzte.

Izan ere, kontuan izan behar
da, unibertsitate jardunari
lotutako laguntza dela.
Horregatik, irakasle doktore
baten bermearen pean joan
beharko dira aurkeztutako
proiektuak.

Euskara "bermatu"

Ohar batean, Aldundiak
nabarmendu du Araban
euskara sustatzeko plan
estrategikoarekin bat datorrela
deialdia. Plan horren arabera,
"euskal hiztunak eta euskal
hiztunen sareak aktibatu" nahi
dituzte, horretarako beharrezko
"baldintzak sortzen". Modu
horretan, lurraldean euskaraz
bizitzeko aukerak "bermatu"
nahi dituzte.

Aurkeztutako proiektuen artean
bi aukeratuko dituzte, eta 2.000
euroko diru-laguntza bana
emango diete. Eskaerak
Euskararen Foru Zerbitzuan
aurkeztu beharko dira,
abenduaren 15a baino lehen.

Proiektuari sustengua
erakusteko, Ramiro Gonzalez
ahaldun nagusia Henrike
Knorren alargun Txari
Santiagorekin eta haren alaba
Iruri Knorrekin bildu da.
"Erreferente den euskalari eta
euskaltzaleari egiten zaion
omenaldi xumea da, denok
harrotzen gaituen arabarra",
adierazi du. "Euskal Filologia
fakultatea ez litzateke posible
izango bera eta Koldo Mitxelena
gabe", erantsi du. s

Komunikazio
agentzia
ko-kreatiboa

Pertsonentzat sortzen dugu.
Erakundeak hobetzen ditugu.

arteman

KOMUNIKAZIDAREN ARTISALIAK

BURUJABETZA
BIZITZA DUINERAKO

Vamos hacia el cambio

———

"Ikus-entzunezkoetan euskara
osotasunetik landu behar da"

ALEX AGINAGALDE PANTAILAK EUSKARAZ EKIMENEKO KIDEA

Ikus-entzunezkoetan euskara bermatzeko lanean diharduen mugimenduak “iruzurtzat" jo du Espainiako
Gobernuaren azken lege proposamena. Sektorea hobe kudeatu ahal izateko lege propioak eskatu dituzte.

JUANMA GALLEGO

Streaming plataformetan
Estatuko hizkuntza gutxituen
presentzia minimoa bermatzea
eztabaidagai izan da Espainiako
Kongresuan, eta hasierako
planteamendua zen
eskaintzaren %6 gutxienez
hizkuntza horietan izatea. Azken
orduan zabaldu da, ordea,
gobernuaren lege proposamena.
Horren arabera, kuota soilik
ezarriko liekete Espainian
egoitza duten plataformei.
Haserre agertu da horrekin
Pantailak Euskaraz ekimeneko
kide Alex Aginagalde (Donostia,
1981). Aurki manifestu bat
aurkeztuko dute, euskal
instituzioen inplikazioa
eskatzeko.

Nola baloratzen duzue Espainiako
kongresuan gertatutakoa?
Katalan, galego eta euskaldunoi
iruzur egin digutela iruditzen
zaigu. Tkusi beharko da legearen
behin betiko testua nola
geratzen den. Izan ere, orain
emendakinen garaia da; ea
bederen horien bitartez lortzen
den estatutik kanpo egoitza
duten plataforma nagusiei ere
kuotak ezarri ahal izatea. Hori
da aldarrikatuko duguna,
hemengo alderdiak hori lortzen
saiatu daitezen, katalan eta
galegoekin batera. Bestela,

gobernuak aurkeztutako
planteamenduarekin, legeak
izango duen eragina nahiko
mugatua izango da. Egia da ere
euskaldunentzat eragin bat
izango duela: Filmin, A3 Media
edota Movistar + ekoiztetxeei
kuota horiek ezarrita, gutxienez
euskaraz ekoizteko betebehar
hori areagotuko da, eta, beraz
gehiago ekoitzi beharko dute
euskaraz, edo dauden edukiak
txertatu. Dena dela, kuota hori
lortu arren, egia da ere
merkatuko plataforma nagusiak
Netflix, Disney + edo HBO
direla. Hauei legea aplikatzen ez
bazaie, jai dugu!

Prest ikusten al duzue Espainiako
Gobernua benetako
aurrerapausoak emateko, ala
fortzatuta mugitu da?
Testuingurua argia da, bai.
Hango parlamentuan euskal eta
katalan alderdiek badute une
honetan nolabaiteko pisua edo
giltza negoziazioan aritzeko, eta
horrek baldintzatu du
Espainiako Gobernuaren jarrera.
Horrekin batera ikusi dugu ere
ETB3 Nafarroa osoan ikusgai
izan dadin lortutako akordioa,
adibidez. Pixkat fortzatuta
izango da, baina aprobetxatu
behar da horrelako testuinguru
politikoa, eragin ahal izateko.

Pantailak Euskaraz plataformako kide da Alex Aginagalde. A. AGINAGALDE

Nola antolatu da mugimendu hau
guztia?

Mugimenduaren kimua duela
urtebete hasi zen,
Euskaraldiaren bueltan.
Donostiako guraso eta
euskaltzale batzuek Disney +
Euskaraz herri ekimena sortu
genuen, eta sinadura kanpaina
bat abiatu genuen jakin zenean
Katalunian Generalitateak
akordioa lortua zuela
Disneyrekin katalanezko
edukiak sartzeko. Hori ikusi
genuenean, gu ere mugitzen
hasi ginen; batetik Disneyri
eskatzeko ez zitzala euskaldunak
diskriminatu. Bestetik, euskal
erakundeei eskatu genien
plataforma horrekin
harremanetan jartzeko,
euskararen presentzia bermatu
aldera; baita zineman ere. Izan
ere, Disney, Pixar, Marvel eta
Star Wars ekoiztetxeen eduki
guztiak kontrolatzen ditu
Disneyk. Iruditzen zitzaigun
haur eta gazteei zuzenduriko
plataforma handiena izanik,
estrategikoa zela haurrek bertan
euskarazko erreferenteak izatea.
Ekimenak dezenteko oihartzuna
izan zuen, 5.000 sinadura baino
gehiago bildu genituen hilabete
batean.

Legebiltzarrean ere agerraldia egin
zenuten, ezta?

Bai, kultura batzordean
agerraldia egiteko gonbidapena
iritsi zitzaigun, eta joan ginen.
Ondoren, Bizkaiko herritar talde
batek Netflix Euskaraz
mugimendua sortu zuen,

"BEHARREZKOA DA
IKUS-ENTZUNEZKOEN
LEGE PROPIOAK
IZATEA, ETA BAITA
KONTSEILUAK ERE"

streaming plataforma nagusian
euskarazko edukiak eskatzeko.
Azkenean, apirilean Durangon
agerraldia egin genuen,
elkarlanean aritzeko: Disney
Euskaraz, Netflix Euskaraz,
Zinemak Euskaraz, Game
Erauntsia, Tinko euskara taldea
eta Bieuse bikoiztaile
euskaldunen elkartea gara.
Erabaki genuen euskarak
ikus-entzunezkoetan duen
erronka bere osotasunean
landuko duen mugimendu
integral bat osatzea.

Hortaz, plataformez harago doa
oraingo mugimendua...

Bai, orokorrean ikus-
entzunezkoetan euskara
bermatu nahi dugu: bideo-
jokoak, internet, sare sozialak,
telebista, zinema, bikoizketak,
Euskal Telebista... Horregatik
sortu genuen Pantailak Euskaraz
mugimendua, eta gure
aldarrikapen taula plazaratu
genuen. Lanean jarraitzen dugu,
eta euskalgintzaren eta ikus-
entzunezkoen sektoreko hainbat
eragilerekin batera, larunbatean
euskarazko ikus-entzunezkoen
aldeko manifestua aurkeztuko
dugu. Azaroaren 8an Eusko
Legebiltzarreko agerraldian

Euskararen Eguna

egindako eskarien bidetik doa,
euskal instituzioen inplikazioa
eskatuz. Horietako eskari bat
zinemari buruzkoa da. Filmen
%1 baino ez daude euskaraz,
baina Euskararen Legeak dio
erakundeek neurriak hartu
behar dituztela ikus-
entzunezkoetan bi hizkuntzen
arteko berdintasuna lortzeko;
eta zinema berariaz aipatzen da.
ETBri dagokionez, legeak dio
euskararen normalizaziorako
tresna izan behar duela, eta
ETB2 horretarako sortu zen.
Ikusten dugunez, kontrako
norabidea hartu du. TVEk ere
bermatu beharko luke hemengo
albistegietan euskara, baina
minutu bateko laburpena baino
ez dute egiten, eta Clan katean
euskarazko edukiak ere bermatu
beharko lirateke. Uste dugu hori
guztia arautzeko beharrezkoa
dela euskal ikus-entzunezkoen
lege bat egitea. Bai Euskal
Autonomia Erkidegoak zein
Nafarroak, biek ala bidek lege
propioak egiteko eskumena
dute. Arautu behar dute ikus-
entzunezkoen panorama
osotasunean. Gero, hori guztia
betetzen dela bermatzeko, eta
hizkuntza eskubideak
bermatzen direla ziurtatzeko,
ikus-entzunezkoen kontseiluak
sortu beharko lituzkete.
Europako Batzordeak 2000.
urtean aholkatu zien estatu
kideei ikus-entzunezkoen
kontseiluak sortzea, eta
Europako herrialde aurreratu
guztiek badituzte.

Erlaxatzeko tarterik gabe

Euskararen erabilerari buruzko hausnarketa hasi dute Ramon Bajo ikastetxean; hizkuntza proiektua
berritzeko aukera aztertu eta baloratuko dute irakasle, bestelako langile eta gurasoek.

ERREDAKZIOA

Gero eta gehiago dira Araban
euskararen erabilerarekin
kezkatuta dauden guraso
elkarteak. Ikasleak euren
artean gaztelaniaz aritzea eta,
are kezkagarriagoa dena,
irakasleei ere gaztelaniaz hitz
egitea ohiko praktika bilakatu
da toki askotan. Kezka hori,
baina, guraso elkarteetan ez
eze, gela barruraino iritsi da,
eta irakasle asko ere irtenbide
bila dabiltza. Nabarmendu
dutenez, kezka ez da bakarrik
guraso euskaldunen haurrak
gaztelaniaz aritzea;
kezkagarriagoa da agian
atzerritik etorritako familietan
hazi diren haurrek gaztelania
hartzen dutela lehen
harremanak finkatzeko
hizkuntza moduan. Kalean
zein ikastetxeetan euskararen
aldeko ekinaldiak asko erlaxatu
direla uste dute gurasoek, eta
horrelako praktikek kale eta
ikaslgelak "guztiz erdaldundu"
dituztela.

Atzetik datorren kezka hori
buruan, iazko ikasturte
bukaeran hasi zen Gasteizko
Alde Zaharreko Ramon Bajo
eskolako euskara batzordea
zerbait egin behar zela
pentsatzen. Eskolako
estamentu guztien artean
euskararen inguruan
hausnartzen hasi nahi zuten,
ondoren irakurketa partekatu
bat izateko esku artean, denak
elkarrekin norabide berdinean

Hausnarketa girotzeko festa antolatu zuten Ramon Bajon. ravion BAJO

lanean aritzeko abiapuntu bat.
Urrian eman diote hasiera
hausnarketa prozesuari,
halako antzeko prozesuak egin
izan dituzten adituen eskutik.
Emun aholkularitza izan da
saio guzti hauen bideratzaile,
bertako teknikari den Ainhoa
Lasak gidatuta.

Alde batetik, irakasleak
elkartu dira saio batean,
bestetik eskolako jangelako
hezitzaileak eta Goian

DINAMIKA BERRI BAT
ABIAN JARTZEKO
GOGOETA EGIN DUTE
RAMON BAJON

elkarteko dinamizatzaileak, eta
azkenik gurasoak. Gurasoen
artean bi talde egin dira; alde
batetik euskaraz ari diren
gurasoak elkartu dira, eta,
bestetik, guraso erdaldunak.

Hausnarketa saio hauek
girotzeko, gainera, festa egun
bat antolatu zuten guraso
elkartekoek. Euskaraz bizi nahi
dugu dion horma-irudi bat
marraztu zuen Gasteizko
Egoitz Conte graffitigileak
ezagunak. Ikasleek bere
sormen lanaz gozatu ahal izan
zuten, musika, hip hop eta
bertso doinuen artean. Inaki
Vifiaspre eta Ekaitz Samaniego
ere izan ziren arratsalde-pasan,
eta eskolako gazteak kantu eta
dantzan elkartu ziren.

Bi astez luzatu da
hausnarketa prozesua, eta
ondorio nagusien zain daude
orain. Behin txostena
eskuratzen dutenean,
etorkizunera begirakoaz hitz
egiten hasiko dira.

Norabide berean

Ikasturte hasieran jarriko
dituzte mahai gainean
ondorioak, baina dagoeneko
lehendabiziko saioetatik
hainbat gako antzeman ditu
Ainhoa Lasak. "Denek
norabide berean joateko gogoa
dute, haurren erabileran
eragiteko gogoa sumatu da
garbi, baina ezinak eta aukerak
ere ez dira berdinak perfil
batetik bestera, eta hori bada
gakoa, baliabide desberdinak
eskatzen dituelako
interbentziorako".

Aldaketara begira,
diskurtsoan, erosotasunaren
lanketan eta interbentzio
praktiketan lan egin daitekeela
uste du Lasak. "Zer eskatuko
zenioke besteari?" izan zen
lehendabiziko saioan
partaideei egindako
galderetako bat, eta "elkarri
laguntzeko behar bat" sumatu
du aholkulariak erantzunetan.
"Besteekin sintonian joateko
behar bat antzematen da, eta
hori asko gustatu zait,
aldaketarako gakoa izan
daitekeelako".

Abiapuntuak oso
desberdinak dira, eskolan
norberak duen rolaz gainera,
bakoitzak dituen bizipen eta
ibilbide linguistikoaren
arabera, eta horretan "lanketa
pertsonala" egitea ere
garrantzitsua izango dela uste
du Lasak. Urte berriarekin
batera zehaztuko dituzte
dinamika berria abian jartzeko
lan-lerroak. s

Euskararen Eguna

Errementari:
Euskararen
etxera
sarrera

Errementari kaletik zein Zapatari kaletik izango du sarbidea Antzoki berriak.

Antzokiaren atzera kontaketa

Ruiz de Bergara jauregiko lanek aurrera jarraitzen dute, eta urtebeteren buruan ateak zabaltzeko prest
izango dela aurreikusten da. Halere, proiektuak baditu oraindik argitu beharreko zenbait kezka.

ERREDAKZIOA

Urteetan landu eta
mamitutako Gasteiz
Antzokiaren proiektua forma
hartzen doa azken
hilabeteotan. Erromesaldi
ankerra egin ostean, Ruiz de
Bergara jauregian aurkitu zuen
kokagunea, eta gaur egun
eraikinaren erraiak josteko
lanetan ari dira obra lanetan
diharduten gremioak.

Itxuraz, aurreikuspen guztiak
betetzen ari dira, eta, ondo
bidean, datorren urte bukaeran
hiriko euskalgintza eta kultura
batuko dituen etxeak
herritarrei ateak parez pare
zabaltzeko aukera izango du.

Albiste pozgarria, ezbairik
gabe; amestutako proiektua
itxura hartzen ari da
pixkanaka. Baina, obra lanak

gertutik bizi izan dituen
edonork ondo dakien bezala,
buruhausteak bidelagun izaten
dituzte tankera honetako
proiektuek. Eta, oraingoan ere,
badira hasiera bateko planak
berrasmatzera behartuko
duten zenbait fiabardura.

Ikuskizun-areto funtzioa
ezinbesteko izango du Ruiz de
Bergara jauregiak, kultur
erakusleiho izan nahi badu, eta
zentzu horretan arkitektura
irizpideekin talka egiteko
arriskua ere badu eraikinak.

Ezbai nagusia eraikinean
aldez aurretik eginiko
zaharberritzean jarritako
zutabeek ikusleen gunea
baldintzatuko ote duten
argitzea izango da.

Bestetik, proiektuaren
bigarren hanka, ostalaritzari
dagokiona, ezinbestekotzat

=

jotzen dute sustatzaileek. Gaur
gaurkoz, udal ordenantzarekin
topo egin du proposamenak,
eta irtenbide egoki bat
bilatzeko lana hartu beharko
du Gasteizko Udalak.

Hirugarrenez, euskalgintzako
eragile ezberdinentzako
lan-leku izatea du helburu
antzokiak eta, espazioak
mugatuta, honetan ere
hankamotz geratzeko arriskua
du proiektuak.

Oztopoak oztopo,
Antzokiaren izaera,
finantzaketa eredua eta
kudeaketa proposamena forma
hartzen doaz pixkanaka. Lanik
delikatuenak izanik, alde
ezberdinen arteko lankidetza
eta akordioa bide onetik joateak
izango du beste edozein harri
koxkorrek duena baino
garrantzia gehiago. s

Euskaran bat egiten dugu,
euskaraz bat gara.

ehbildu

AR‘"“M ERAKUSKETAK

.Zeru bat, hamaika bide. Praktika artistikoak Euskal Herrian 1977-2002 aldian
M us EOA .Mariana Castillo Deball. Amaranius

. Txaro Arrazola, Listiakala bikaina
.Z aretoa. Eric Baudelaire. Un film dramatique

~José Félix Gonzidlez Placer. Etxegaraixo Gotl
.Lorea Alfaro. do mess with ma

.Komisario Berriak 2021, Pulsar Ja vaz. Ahotsan eman

JARDUERAK

.Zikloa: Zinema foministaren historiak, 2

Emibual Herrabs Arte Garaikidearen Museas

.Zikloa: Euskal emakume zinemagileak. (SITGUNERD

.Familientzako lantegiak. Abanduko zubiko lantegia
Eguberrietaka lantegiak AN
LIRTAHRIL AHE

.Lorea Alfaro-ron eta Rafael Castells-en arteko elkarrizketa, 2511210

.Komisario Berriak. Pulsar la voz. Ahotsari eman
Iben RG-ran, Adan Hermdandez-en eta Pia Sommar-en soinu-akintzak. 2021125011

LORATEGItik abiatuta. Zeharkako bisita gidaluen programa

"Orain abiadura bakarra da,
zuzen-zuzen erdalduntzera"

MITXEL ELORTZA EXEA ARNAS DEZAGUN TALDEKO BOZERAMAILEA

Guraso talde batek salatu du haurrei ez zaiela bermatzen euskaraz aritzeko eskubidea, eta neurriak eskatu
ditu; euskaraz eroso jardun ahal izateko eremuak galdegin dizkiete ikastetxeetako zuzendaritzei.

ANAKOZ AMENABAR

Etxetik euskal hiztunak diren
haurrak eskoletan ez
sakabanatzea eskatu du Arnas
Dezagun guraso taldeak. D
ereduan ikasi arren, euskaraz
aritzeko eskubidea ez zaiela
bermatzen salatu dute, eta
beharrezko "arnasguneak”
bermatzea galdegin; halaber,
baliabideak eskatu dituzte erdal
hiztunen euskara indartzeko,
Mitxel Elortza (Gasteiz, 1988)
taldeko bozeramaileak
nabarmendu moduan.

Zein da elkartu zaituzten gurasoen
kezka nagusia?

Ikastetxe gehienetan
sistematikoki haurrak
sakabanatu egiten dituzte, eta
horrek eragiten du haur guztiak
arrapaladan erdaraz berba
egiten hastea. Azkar
erdalduntzen dira, eta kasu
askotan gure taldekideen
seme-alaba askok uste
etsigarriak sortu dituzte
hizkuntzaren inguruan:
"euskarak ez du ezertarako
balio", "nire lagunek ez dute
euskaraz hitz egiten", eta
"euskaraz egiten badut, ez naute
onartuko". Batzuentzat gogorra
izan da. Guk aldarrikatzen
duguna da arnasguneak sortzea,
alegia gune erosoak euskaraz
bizi ahal izateko.

Nolakoa izan beharko luke
arnasgune horrek?

Arnasguneen kontzeptua uste
dugu egokitua izan behar dela,
eta ez duela balio duela hogei
urtekoak. Uste dugu ez direla
bakarrik ama hizkuntza euskara
duten haurrak izan behar behar;
arnasgune horretan gaztelania
eta frantsesa ama hizkuntzatzat
ez duten haurrak ere oso ondo
txerta litezkeela uste dugu, eta
gune euskaldunek hala erakutsi
dute, ikusi da ingurua egokia
denean oso ongi integratu eta
euskalduntzen direla; gaztelania
eta frantsesa ama hizkuntza
duten haur batzuek ere,

Mitxel Elortza. 7201 ErO

hizkuntzarekiko jarrera
positiboa izanez gero, uste dugu
hobetsi litekeela arnasguneetan
txertatzeko.

Behaketa edo elkarrizketa egin
beharko litzateke taldea egin
aurretik, beraz?

Aztertu beharko litzateke. Gu
guraso moduan gaude, eta gure
proposamen guzti hauek
adituekin osatu beharko
lirateke. Arazoa mahai gainean
jartzen dugu, proposamenak
dakartzagu, baina irekiak gaude.
Baliabideak eta laguntzak ere
aipatu dituzue manifestuan.
Arnasguneak planteatzen
ditugunean oso garrantzitsua da
baliabideak ere ondo banatzea.
Orain eskolek esaten dute oreka
mantendu nahi dutela eta
horregatik sakabanatzen
dituztela, eta umeen esku
jartzen dute sekulako ardura,
haiei ez dagokiena. Baliabideak
ondo bideratuko balira gehien
behar dutenei, kasu honetan
gela erdaldunei, probetxu
handiagoa aterako litzaieke.
Behintzat komunikazio
hizkuntza hori oinarrian izan
arte ikasleek, lehen urteetan
sortzen baitira hizkutza
harremanak.

Zuen proposamenarekin bi
abiadura sortuko lirateke?

Uste dugu ezetz. Azken finean
orain abiadura bakarra dago,

zuzen-zuzenean denak
erdalduntzera doana, besterik
ez. Errefortzuak eta baliabideak
beste gelan jarrita funtziona
dezake, eta eredu ona lukete
erdaldunek euskaldunena.
Gure bi taldekide Bizkaiko
ikastetxe batean egon ziren,
eskola publiko batean, non
arnasguneak bermatzen diren,
gutxienetariko bat da, eta hori
izan zen galdetu genien
gauzetako bat: nabaritzen duzue
bi abiadura daudela bi taldeen
artean? Esan ziguten jarri
zituzten errefortzuekin
hizkuntza maila berdinarekin
iristen zirela bi taldeak. Eta
patioan euskaraz entzuten duzu;
hori hemen erabat galdu da.
Askotan galdetzen digute zer
ikerketa dauden arnasguneen
inguruan, baina nik galdera
eurei bueltatzen diet: zer
ikerketa dago sakabanaketaren

"ALFERRIK DA GUK
EGINDAKO
PROPOSAMENA BESTE
EKIMEN BATZUEN
ESKUTIK EZ BADOA"

onuren inguruan? Interesgarria
izango litzateke benetan
ondorio objektiboen bidez
neurtu ahal izatea. Orain denei
berdina egiten zaie; ez dugu
aprobetxatzen batzuen
potentzialitatea, eta ez dugu
besteen ahulezia sendotzen.
Komunitatea trinkotzeko baliagarri
izan daiteke?

Bai, eta uste dut harago joan
behar dela. Gure proposamena
ezin da era isolatu batean ulertu.
Hau egiten baldin bada, baina
ez badoa beste ekimen batzuen
eskutik, ez du ezertarako balio;

Euskararen Eguna

garrantzitsua da aisialdia
euskaraz, hizkuntza paisaia
euskaraz... zein garrantzitsua
den eredu onak izatea
irakurtzen eta idazten ikasten
dauden momentuan. Hori ere
zaindu behar da. Eta gero, noski,
familiak ere inplikatzea ikas
prozesuan; familia euskaldunek,
noski, beste geletan parte hartu
behar dute, gela erdaldunetan.
Giltzarrietako bat da
proposatutakoa, lagundu
dezake, baina orain eztabaida
behar dugu. Argi dagoena da
ezin dugula jarraitu orain arte
egon garen bezala.

Manifestua ezagutarazi eta
sinadura bilketa hasi duzue orain.
Sinadura bilketa honekin
Jaurlaritzak kontuan izan
gaitzala nahi dugu -
arnasdezagun.eus—.
Administrazioekin lankidetzan
aritzea da asmoa. s

Jauzi handi bat egiteko atarian

la urtebete falta da datorren Euskaldirako, baina lehen prestaketekin hasi dira jada. 2022ko edizioan
hitzetatik ekintzetara pasatzeko asmoa azaldu dute antolatzaileek, "jauzi garrantzitsu bat" egiteko.

ERREDAKZIOA

504.000 minutu. 350 egun.
Atzera kontaketaren erlojua
martxan da dagoeneko. Gauza
asko gertatu daiteke datorren
urteko azaroaren 18ra arte,
baina ez du ematen tarte
horretan hizkuntza ohiturak
beren kabuz modu sakonean
aldatuko direnik. Ohitura
horietan eragiteko sortu zen,
hain justu, Euskaraldia, eta
datorren urtean hirugarrenez
bultzada emango diote
erronkari. Honezkero, herrietan
eta erakundeetan lehen
prestaketak egiten hasiak dira.

Rolei dagokionez, ez da zertan
gurpila asmatu beharrik.
Informatikariek itsasargitzat
izan ohi duten filosofiari heldu
diote: funtzionatzen baldin
badu, ez ukitu. Horregatik,
hirugarren edizioan ere
belarriprest eta ahobizi rolak
mantenduko dira, eta aurreko
edizioan erakunde
desberdinetan sortu ziren
ariguneei ere jarraipena
emango diete.

Antolatzaileek azaroaren
2lean Irufiean ezagutarazi
zutenez, orain arteko edizioetan
euskararen erabilera
handitzeko traba diren arau

sozialetan eragin nahi izan
dute, baina datorren edizioan
"tresna eraginkorragoak" jarri
nahi dituzte herritarren esku.
Hirugarren ariketa sozial
masiboa antolatzeko, aintzat
hartu dituzte bigarren edizioan
egindako ikerketa batean
ateratako ondorioak.

Modu berean, antolatzaileek
"jauzi garrantzitsu bat"
emateko moduan egongo direla
aurreratu dute. Jauzi horretan
abiatuta prestatu dute hitzordu
berrirako leloa: Hitzez ekiteko
garaia. Lelo horren atzean dago,
antza, egongo diren
berritasunen aurrerapena. mmmm

Amurriotik abiatuko da 22.a

*Hitzekin' lelopean, "euskara hitzetik ekintzetara eramateko”, Amurrion hasi, Euskal Herria zeharkatu eta
Donostian amaituko da 22. Korrika, 2022ko martxoaren 31tik apirilaren 10era bitartean.

ERREDAKZIOA

22. Korrika Amurriotik abiatuko
da martxoaren 31n, eta
apirilaren 10ean amaituko da
Donostian; bertan, 2.500
kilometro ingururen ostean,
sekreturik handiena ezagutuko
da, lekukoaren barruan
gordetako mezua.

Hitzekin da hautatutako leloa,
"euskara hitzetik ekintzetara
eramateko unea delako",
AEKren esanetan. Gainera,
aurtengo edizioak Pirritx,
Porrotx eta Marimotots
omenduko ditu, "beren
ibilbidean adierazi duten
konpromisoagatik eta
ekinagatik".

Korrikaren inguruko
xehetasun asko falta dira
oraindik, eta datozen
hilabeteetan emango dute
ibilbidearen inguruko
informazioa. Oraingoz, parte
hartzeko hainbat bide zabaldu
dituzte Korrikaren webgune
ofizialean: adibidez, Korrika
Laguntzaile egin, petoa eta
bestelako materiala erosi edo
ekarpen ekonomikoa egin
daiteke dagoeneko.

Antolatzaileek gogoratu
moduan, Korrikak jaiotzetik

2019ko Korrika, Donemiliagan.

izan dituen bi helburuek oso
bizirik diraute: euskararen
aldeko kontzientzia suspertzea
eta euskaltegien eguneroko
lana indartzeko dirua biltzea.
"Jakitun gara pandemiak
errotik ezabatu duela euskara
plazatik zein askoren bizitzatik;
eta, beraz, oso garrantzitsua
iruditzen zaigu Korrikak
dakarren euskararen aldeko
uholdea berreskuratzea", Alizia
Iribarren AEKren koordinatzaile
nagusiak. "Diru-bilketari
dagokionez, eta aurrerapausoak

eman diren arren,
administrazioek euskaltegiei
bideratutako baliabideak
oraindik ez dira nahikoak.
Ezinbestekoa da helduen
euskalduntzea bizkortzea eta
inbertsioak areagotzea". Hori
dela eta, 22. Korrikak jasoko
duen dirua Euskal Herri osoko
bere euskaltegiei laguntzeko
baliatuko du AEKk.

Omenaldia

Korrikaren edizio honetako
omenduak Pirritx, Porrotx eta
Marimotots pailazoak izango
dira, AEKk aldarrikatu nahi
duen horren "adibide argia"
direlako. Hala erabaki dute "34
urteko ibilbidean adierazi
duten konpromisoagatik eta
ekinagatik; eta orainaldiari eta
etorkizunari begira dauden
eragileak direlako". "Euskararen
transmisiorako izan duten rola"
azpimarratu du AEKren
Artezkaritza Kontseiluaren
lehendakari Aitziber
Balantzategik. "Transmisioa
goitik behera (guraso-ume) eta
behetik gora (ume-guraso)
landu dute, eta zuzeneko
eragina izan dute ume eta
guraso askok euskararen
hautua egin dezaten". mm

BAKARRIZKETAK EKCIZPENAK

300 metro koadro, euskarari

Gasteizko Udalak 25 urteerako laga dio Etxezarra Euskaltzaindiari. Jarduera akademikoaz gain, kultur eta
zabalkunde jarduerak antolatzea aurreikusi da. "Batzera gatoz", esan du Roberto Gonzalez de Vifiasprek.

ESTITXU UGARTE LOPEZ DE ARKAUTE

Gasteizko Etxezarra eraikina
prestatu dute, dagoeneko
egokitzapen lanak egiten ari
dira, eta langile bat
kontratatzeko deialdia kaleratu
dute Euskaltzaindiako
arduradunek, egoitza berria
urtarriletik aurrera martxan
jartzeko. Gasteizko Udalak 25
urterako laga dio eraikina
Euskaltzaindiari, eta
aurrerantzean Arabako
ordezkaritzaren egoitza izango
da espazio hori.

Roberto Gonzalez de Vifaspre
euskaltzainak nabarmendu
duenez, euskarak espazio berri
bat irabazi du Arabako
hiriburuan. "Batzera gatoz.
Etxezarrako eraikina beste
espazio bat da, euskararen
sustapenerako. Ez da bakarra.
Erakundeekin eta euskararen
eta euskal kulturaren eremuan
ari direnekin elkarlanean aritu
nahi dugu”, nabarmendu du.
Euskararen ikerkuntzan
sakontzeko ere erabiliko dute
azpiegitura berria.

Orain arte Euskaltzaindiak
Gasteizko apaiztegian izan du
egoitza nagusia, baina
Gaztelako Atean kokatutako

=

[

0soko bilkura Etxezarran. £USKALTZAINDIA

espazio berria egokiagoa dela
uste du Gonzalez de Vifiasprek,
euskararen akademiak dituen
funtzioei begira. "Gasteizko
Udalarekin batera denbora luze
egon gara kokapen desberdinak
aztertzen; beste aukera batzuk
egon dira mahai gainean, baina
azkenean Etxezarrako egoitzan
gertutasuna eta ikusgaitasuna
irabaziko ditugu, gizartetik
hurbilago izango gara, eta
Euskaltzaindiak egin nahi duen
lanari begira ondo egokitzen
den espazioa da".

Etorkizuneko jarduerei buruz
zehaztasun gutxi eman ditu
euskaltzain arabarrak, izan ere
oraindik programa osatzen ari
dira. "Barne mailan,
Onomastika Batzordearen
lehen bilera egingo dugu
Gasteizen abenduan, eta asmoa
dugu ere mintegiak,
jardunaldiak eta bestelako
ekimenak antolatzeko, baina
oraindik zehaztu gabe dago
hurrengo urtera begirako
programa". Hala ere, espazio
"bizia" nahi dutela azpimarratu
du Gonzalez de Vinasprek, ez
bulego soil bat.

Lagapena

Euskaltzaindiak eskuratu duen
espazioak 340 metro koadro
erabilgarri ditu goiko solairuan
(behealdean jatetxea dago),
baina jada egokituta dago. Hala,
espazio berriak gune bat izango
du ikastaro, hitzaldi edo
liburu-aurkezpenak egiteko;
beste bat osoko bilkurak edo
bestelako batzarrak egiteko;
Akademiaren proiektuak
bideratzeko leku bat ere izango
da; kontsultak egiteko
mediateka txiki bat eta, azkenik,
Gonzalez de Vifiaspre Arabako
ordezkariaren bulegoa. s

Euskaraz amets eqin,
Ikasl, Idatzi, lan egin,
maitemindu, jolastu,
gozatu, sentitu...

ZU zeu izan Kutxabanken
ere, bizi euskaraz.

Aukeratu euskara kutxabankeko harremanetarako.
Kanal guztiak euskaraz erabil ditzakezu. Informa zaitez.

Abenduak 3
Euskararen Nazioarteko Eguna

Futxabanken Hizkuntza Politika ikusi hemen:
www lutxabankoeus

Errimak badu harrobi joria

Bideo-kopla lehiaketak Araba osoko ikasleak mobilizatu ditu: kamera aurrean jarri dira, kantari eta
kontari. Bihurrikerietan maisuki ibili dira guztiak, bertsolari berrien belaunaldi ederra datorren adierazle.

JUANMA GALLEGO

Ai Zapotxin maitea. Benetan, ez
dago zer egin Arantzabela
ikastolako 5. mailako ikasleekin.
Intsektu bat sartu dute klaseko
kutxa batean, eta, ireki
duenean, anderenoak ez du
ondo hartu. Puntu bat kendu
omen die azterketan. Ea
Karmele, arren, ez prebarikatu;
puntu bat kentzekotan, egizu
portaeran, ez azterketan.

Bihurrikerietan ibilita ere,
saria jaso dute. Izan ere, klase
horretako ikasleak gailendu dira
2021eko bideo-kopla
lehiaketako publikoaren sarian.
Ez da broma: 1.902 boto jaso
dituzte Arabako Bertsozale
Elkarteak eta Arabako ALEAk
antolatutako lehiaketan —
Gasteizko Udala, Laboral Kutxa,
BAHK eta Elkar erakundeen
babesa izan du ekimenak—.
Armentiako ikastolako
bosgarren maila geratu da
bigarren, 1.438 botorekin.

Ez dira izan bihurrikerietan
ibilitako bakarrak: Araba osoko
1.820 umek parte hartu dute.
Etorkizuna bermatuta duen
bertsolaritza sano baten seinale
da hori. Orotara, 93 kopla
aurkeztu dira edizio honetara.

Arantzabela ikastolako ikasleek eskuratu dute publikoaren saria. ALca

Senide eta lagunak noski,
mobilizatu dira, eta Whatsapp
taldeak sutan ibili dira, beitu
zein kopla ederra, arren bozkatu
moduko mezuekin. Webguneak
ere nozitu du arrakastak
eragindako moteltzea: 7.817
boto eman dira guztira, eta,
zenbait momentutan,
webgunea estu eta larri ibili da

Epaimahaiaren sariak
Publikoaren sariaz gain,
epaimahaiak ere bereak eman
ditu. Bastida bertso eskolak
eraman du sari bat, Janari
gerraren ihesa-rekin. Kantatu ez

ezik, esan daiteke kopla
antzeztu dutela ere. Ramon
Bajo ikastetxeko lagunak ere ez
dira makal ibili bihurrikerietan,
eta horiek zelan egin erakutsi
dute. Bilera batean parte
hartzen ari zirela, gela barruan
trangatu dituzte!

Ostegunean egin dute sari
banaketa, Amets Arzallus, Peru
Abarrategi, Oihane Perea eta
Irati Anda bertsolarien
laguntzarekin. Hauek
helduagoak izanda ere, ziur
bertso afarien ostean konta ezin
diren bihurrikerietan ibiliko
direla. s

IZENA EMAN urtarrilaren 17tik 29ra arte

Ate irekiak asteazkenetan, 18:00etan / Puertas abiertas, miércoles 18h

15 de Diciembre, 12, 19 y 26 de enero”
Arriaga - Jesls Obrero - Nieves Cano

Banakako telefono elkarrizketak® /
Entrevistas telefénicas individualizadas®
(“hitzordua eskatu: www._egibide.org)

ARRIAGA - JESUS OBRERO - MENDIZORROTZA - MOLINUEVD - NIEVES CAND

Sentitu egin behar da

KALEA BIZI

izakiok dena sailkatzeko
Gohitura dugu. Ikusten

dena zatitzen ohi dugu,
eta ikusten ez dena ere banatu
ohi dugu entitate fisikoa ez
duenari gorputz fisikoa
emateko. Segundo, minutu,
ordu, egun, aste, aldi... denbora
zatitzeko eta sailkatzeko
kontzeptuak, eta, nola ez,
efemerideak gogoratzeko
tarteak.

Abenduaren hiruan
Euskararen Eguna dugu.
Entitate fisikoa ez duen
euskarari entitate fisikoa
ematen dion efemeridea agian?
Baigual bai... Egun horretan
entitate publikoak, eskolak,
kaleak, egunkariak, telebistako
programalk, irratiko albistegiak
eta bestelako tokiak euskaren
aldeko kartelez eta kontsignaz
betetzen dira, ea gure barneak
duen hizkuntzarako tartea
betetzen duten. Baina tarte hori
emozionalki betetzen ez bada,
malo.

Agian, euskaraz bizi behar
dugu gure barnean euskaraz
bizi ahal izateko, gramatikak eta
semantikak soilik ez baitute
hizkuntz bat egiten. Euskarak
izena du, eta horrexegatik dago
bizirik. Euskara ez da titulu bat
derrigorrez ikasten dena gero ez
erabiltzeko.

Gauza bat da euskara jakitea
eta beste bat da euskararekin
disfrutatzea, nahiz eta
erdarakadak erabili. Euskara ez
da erdararen itzulpen on bat;
beste zerbait da, entitate

INAKI CARRETERO

IPUIN KONTALARIA

propioa du, gure barnearen
tarte hori bete behar du. Pena
da ezin dela sailkatu; sentitu
behar da, bakoitzak sentipena
jarri behar dio, gure baitako
tarte hori euskarak bete dezan.
2022ko azaroaren 18tik
abenduaren 2ra izango da
Euskaraldia. Aldez aurretik esan
beharra dut euskararen alde
sortzen diren ekimen guztien
aldekoa naizela (tira, gehienen
aldekoa), eta are gehiago
euskara sentitzea helburu
dutenak, Euskaraldia bezala,
baina pena ematen dit ikusteak
nola herritik sortu diren
ekintzak instituzionalizatzen
hasten diren, euskararen alde
bete behar diren beste ekintza
bihurtzen ari direla, " porke

toka", euskaltegiko ariketa bat
izango balitz bezala, bete
beharrekoa, hotza.

Iniziatiba hau martxan jarri
zenean, ni han nengoen
buru-belarri laguntzen, nire
barneko hizkuntza-tartea
berotzen zuelako; baina orain,
eta ez dakit zergatik, ez nau
gehiegi berotzen, agian
instituzionalizatu delako? Herri
ekimenaren kutsu hori orain
sentitzen ez dudalako?
Hausnartu behar dudan gauza
bat izan beharko da.

Bai, agian hil honetako
artikulua apur bat ezkorra atera
zait, bai, baina tira, efemerideak
edukitzeak arrisku hori du,
burua martxan jartzen
zaidala... s

legution euskarak

365 egun ditu!

EUSKARAK

365

EGUN




Euskararen Eguna

Z0ZKETAK PARTE HARTU www.alea.eus/zozketak

Irabazleak:
ALEA material sorta: Laida Urzelai Cristobal, lker Gil Lopez.

Oihanederreko lau kultur
oltsa
abonetako zozketa berezia

Oihaneder Euskararen Etxetik pasa diren
4 artista eta proposamenekin osatutako lau
kultur poltsa zozkatuko ditu Arabako
ALEAK gabonetan.

- Parte hartu urtarrilaren 11 baino lehen.
- Urtarrilaren 14ko ALEAnN argitaratuko
ditugu lau irabazleen izenak.

OHARRA: Zozketan parte hartzeko
webgunean saioa hasita izan behar duzu.

Golgro motako kamara bat
Zozketa irekia

Zozketan parte hartzeko, eman izena
abenduaren 7a baino lehen. Abenduaren
10eko ALEAn argitaratuko ditugu

irabazleen izenak.

Lortu HP Ic100w kamera. (Laboral Kutxari
esker):

Urperagarria; kirol eta aisialdi jardueretarako
diseinatuta (mendia, bizikleta, korrika...); wifi
konexioduna; mota guztietako tripode,
luzagarri eta arnesekin bateragarria; 3-5
argazki jarraian ateratzeko gai;
bideo-kameraduna.

OHARRA: Parte hartzeko EZ zara
ALEAKidea izan behar.

Babestu Arabako euskarazko kazetaritza, eta
jaso ALEA astero zure etxean (55 euro urtean).

alea.eus/harpidetzak/

AG EN DA Abenduaren 3tik 9ra

Arabako Foru Aldundiak eta Gasteizko Udalak diruz lagundua.

Euskararen agenda

ARAIA Olatz Salvador
Elkarrizketa musikatua. Berbalagun
taldea eta Udalaren eskutik.
Ostirala 3, 18:00etan, udaletxean.

ZUHATZU KUARTANGO Konpost
Busti Afiana Euskaraz programaren
barruan.

Ostirala 3, 19:00etan, bainuetxean.

LAUDIO Ezust Duo

Ignacio Arakistain piano-jotzaileak eta
Garazi Navas Mundifiano akordeoi-
joleak osatzen dute.

Ostirala 3, 20:00etan, San Pedro
elizan.

ELVILLAR 'Idi begi'

Euskal Herriko idi-probetan
inspiratutako dantza-pieza
aurkeztuko du Larrua taldeak.
lgandea 5, 17:00etan, plazan.

BERTSOLARITZA

LAUDIO Bertso saioa

Miren Amuriza, Andoni Egana,
Maialen Lujanbio eta Jon Maia
bertsolariekin.

Ostirala 3, 19:00etan, Laudioalde
eskolan.

LUIANDO Bertso poteoa

Sustrai Colina, Izar Mendiguren eta
Julen Zelaieta bertsolariekin.
Larunbata 4, 18:15ean, Oleta
tabernan.

LAUDIO '"Luze edo motz'

Mirari Martiarena eta Idoia Torregarai
aktoreekin.

Larunbata 4, 18:30ean, Kasinoan.

GASTEIZ 'Maitasunaren itxiera'
Eneko Sagardoy eta Miren Gaztafiaga
aktoreekin. Pascal Rambertek
zuzenduta.

Osteguna 9, 19:30ean, Principalen.

HAURRAK

OKONDO Ipuin kontalaria

Alberto Bargos kontalariarekin.
Ostirala 3, 12:00etan, eskolan.

LAUDIO 'Erdi Aroko ipuin
magikoa'

Oliver magoarekin. Euskararen
Eguneko jardueren artean.

Ostirala 3, 17:30ean, Aldai plazan.

GASTEIZ 'Gabonetako postala’
Gabonak zoriontzeko postalak egingo

dituzte tailer honetan. 9-12 urte
bitartean.

Ostirala 3, 18:00etan, Zabalganeko
gizarte etxean.

SOBROMN 'Bizitzari sokaz lotuta'

Abentura liburua aurkeztuko dute Pou
anaiek. Busti Afiana Euskaraz
programaren barruan.

Larunbata 4, 18:00etan, Uraren
Museoan.

BESTELAKOAK

GASTEIZ 'Vitoria-Gasteiz' itzulpen
sarien banaketa

ltzulpen sariak banatuko dituzte
Euskararen Nazioarteko Egunaren
ekitaldien artean. Miren Agur Meabek
eta Aiora Jakak jasoko dituzte haur
eta gazte literaturako euskarazko
itzulpen onenen sariak.

Ostirala 3, 12:45ean, Oihaneder
Euskararen Etxean.

resion
15

Serigrafia Publizitatea

im
e

Gabonetake evkaintza bereziak,
enpresa oparietan efa
publizitate euskarrietan

Serigrafia
Tanpografia
Inprimatze digitala
Enpresa opariak




ZIGOITIA 'Koplariak koplari'

'KOPLARIAK KOPLARI"

GASTEIZ 'Erlauntza’ pelikula

Mireia Gabilondok zuzendutako
pelikula. Euskal Emakume
Zinemagileak zikloaren barruan.
Osteguna 9, 19:00etan, Artiumen.

LAUDIO 'Pandemiaren eragina
Aiaraldeko emakumeengan'
Aiaraldea Komunikabideak
antolatutako Solasean hitzaldi
zikloaren barruko solasaldia.
Osteguna 9, 19:00etan, Ekintzen
Faktorian.

GASTEIZ '"Euskal pilotaren
historia' erakusketa

Xabier Amuriza eta Agus Barandiaranekin.
Osteguna 9, 19:00etan, Zigoitia aretoan.

GASTEIZ Natur ibilbideak

GASTENZ 'Nevia' pelikula

Salburua eta bertako hegaztiak
ezagutzeko bisitaldia. Hezitzaile batek
irakatsiko du nola bilatu eta
identifikatu aintzira honetan bizi den
hegazti-komunitatea.

lgandea 5, 11:30ean, Las Zumasen.

Zinema jatorrizko bertsioan eta
euskarazko azpitituluekin eskaintzen
duen Filmazpit zikloaren barruan.
Nunzia de Stefanok zuzendutakoa.
Asteartea 7, 19:00etan, Oihaneder
Euskararen Etxean.

Pilotaren bilakaera erakusten du
bildumak, irakurgai, tresna eta
bestelakomaterialen bitartez.
Abenduaren 22ra arte, Zabalganeko
gizarte etxean.

Euskararen Agendako hitzordu
guztiak ikusteko:

alea.eus/agenda

ﬁ'

Lizarralde soinua

PTKM.EPART&L
| AsoPresonais Hegstons, |

www.lizarraldesoinua-txalaparta.eus
txala@txala.euskalnet.net
945 22 69 77
GASTEIZ

RPS E4/14

www.loimoclopuente com

“Beti ondoanizango
duzunarengan konfiantza
izatea da gidatzen uztea”.

Gallo eta Mario / Surf egokituko munduko txapelduna eta haren laguntzailea

EUSKADIKO PENTSIOAK, BANAKAKO BGAEA
BIZIARO AURREIKUSPEN-PLANAK

Bidelaguna izatearen balioa.

Ezagutu inbertsioa zure neurrira dibertsifikatuz
zurekin eboluzionatzen duen plana. Gainera,
abantaila fiskalak lortu ahal izango dituzu
ekarpen bakoitzeko*,

o

LABORAL

kutxa

Bada beste modu bat



